
Аңдатпа

 Бұл мақалада тұтынушылардың құқықтарын қорғау деген құқықтық тетік қарастырылған, оның ерекшеліктерінің және кейбір ережелерінің мәні ашылды. Қазақстан Республикасының әр түрлі Заңдарында бекітілген тұтынушылардың құқықтарын қорғаудың негізгі құқықтық нормалары көрсетілді. Қазақ Кеңестік Социалистік Республикасы және Қазақстан Республикасының тұтынушылар құқықтарын қорғау туралы заңнамаларының талдауы жасалынды. Бұл салада құзыреті бар органдар және басқа ұйымдар сипатталынды.

Аннотация
В этой статье рассмотрен правовой аспект защиты прав потребителей, раскрывается значение некоторых статьи иих особенностей. Показаны основные правовые нормы защиты прав потребителей в нормативных правовых актах. Сделан анализ законности о защиты прав потребителей Республики Казахстан и Казахской ССР. Описаны деятельность уполномоченных органов и других организации этой сферы.
Ключевые слова: потребитель, государственные органы, продавец, покупатель, общественные организации
Аbstract
This article focuses on such a legal mechanism as a consumer protection and expands its features and some of the rules. The basic rules for the protection of consumer rights are enshrined in the various laws of RK. The analysis of legislation in the field of consumer protection of Kazakh SSR and current the Republic of Kazakhstan is given in this article. The article describes the structure of organs and other organizations with expertise in this area.

Қазақстан  Республикасы  адамның  құқығына және бостандығына  кепілдік, Конституцияда заң  мен  сот алдында жұрттың бәрі тең, әрі тегіне, әлеуметтік, лауазымдық және мүліктік жағдайына, жынысына, нәсіліне, ұлтына, тіліне, дінге көзқарасына, нанымына, тұрғылықты жеріне байланысты  немесе  кез келген өзге жағдаяттар бойынша  ешкімді  ешқандай  кемсітуге  болмайды деп бекітілген.
Енді осы тұтынушылардың құқықтарын қорғаудың Қазақстанда қалай қалыптасқанына тоқтала кетсек. 

Қазақстандағы тұтынушылардың қозғалысының даму тарихын қарастырмас бұрын, біз бұл қозғалыстың жалпы қалай туындағанын және оның даму қарқыны қалай екенін білуіміз қажет деп ойлаймын. АҚШ-та туындаған, қазіргі кездегі       (лат. cosumptio – тұтыну)  – тұтынушылардың құқықтарын қорғау және  кеңейтуге бағытталған қозғалыстың түп-тамыры осы жерден шыққан.

Америкалық зерттеушілер тұтынушылардың құқықтарын қорғау қозғалысының үш негізгі даму кезеңдерін көрсетеді.

Бірінші кезең  XIX ғасырдың соңынан басталады. Туындаған әлеуметтік мәселелерді шеше алатын ұйымдарды  құру қажеттігі тап осы кезде пісіп – жетілді және 1891 жылы Нью – Йоркте алғашқы Тұтынушылар Лигасы пайда болды, ал 1889 жылы жергілікті бастамашы топтар ұлттық федерация  – Тұтынушылардың  Ұлттық Лигасына бірікті.

Екінші кезең  XX ғасырдың отызыншы жылдарынан басталады. Бұл кезең бүкіл  әлемдік экономикалық тоқыраумен байланысты және осы кезде тұтынушылық сұранымды реттеу арқылы экономиканы реттеу мүмкін болды.

60 – жылдардан басталған үшінші кезең бүгінгі күнге дейін жалғасып келеді. Оның басталуы АҚШ Президенті Джон Кеннедидің АҚШ азаматтарына жолдаған жолдауымен байланысты. Бұл жолдауда тұтынушылар мәселесін шешу міндетін мемлекет тікелей өз қолына алатындығы айтылған [1].

Сонымен қазіргі кездегі тұтынушылардың құқықтары қысқа уақыт аралығында емес, прогрессивтік қауымның өзінің тұтынушылық құқықтары үшін бір жарым ғасыр күресі нәтижесінде қоғамдық және құқықтық жүйедегі өзінің беделді орнын алды. 

Қазіргі кезде тұтынушылар қозғалысын бүкіл әлемнен байқауға болады. Біздің елімізде бұл қозғалыс салыстырмалы түрде жас болып табылады, оның дамуы біздің еліміздің 1991 жылы тәуелсіздік алуымен, жоспарлық экономикадан  нарықтық экономикаға көшуімен байланысты. Бұрынғы тоталитарлық жүйеде тұтынушылардың құқықтарын қорғаумен бір орган – Сауда министрлігі ғана жанамалы түрде шұғылданды. Бұл кезең 70 жыл шамасына, яғни Кеңес үкіметінің бүкіл өміріне созылды және ол тұтынушылардың құқықтарын  жаппай бұзумен сипатталады.

Жалпы алғанда, Кеңес Одағындағы тұтынушылар қозғалысы тоталитарлық жүйенің күші әлсіреген 80-жылдардың аяғынан басталды. Бұған  80-жылдардың ортасындағы  бәрімізге мәлім экономикалық тоқырау «сатып алу» деген сөздің жоғалып, оның орнына «қайдан табуға болады?» деген сөздің туындауы себеп болды.

Сол кездегі алғашқы тұтынушылар ұйымдары екі жолмен қалыптасқан еді. Бір жағынан, тұтынушылардың құқықтарын қорғауға мүдделі, өзінше бір интелектуалдар (журналистер, экономистер, социологтар, заңгерлер және өзгелер) клубы құрылды. Көбінде олар газет журналдар төңірегінде жиналды.

Екінші жағынан, тұтынушылар ұйымдарын пәтерге, автокөлікке, жиһазға және өзге де тауарларға кезекте тұрған адамдар стихиялы түрде құрды. Өйткені мұндай кезекте бірнеше жылдап тұрған адамдар бір-бірімен танысып, басында нақты тауарды сатып алуға қатысты мәселені шешуге бағытталған, ал кейіннен тұтынушы мәселелерінің ауқымдырақ секторымен айналысқан ұйымдар құрды.

1985 жылға дейін КСРО бойынша ондаған ғана тұтынушылар ұйымдары құрылды, ал 1989 жылы желтоқсан айында КСРО-ның 40 аймағының тұтынушылар ұйымдарының өкілдері өздерінің алғашқы конференциясын өткізіп, осы конференцияда КСРО Тұтынушылар Ұйымдарының Федерациясы құрылды.

КСРО-ның ыдырауы тұтынушылар қозғалысы үшін үлкен сын болды. 1992 жылы ақпанда тұтынушылар ұйымдарының федерациясы конгреске жиналып, осы жиын барысында олар біртұтас ұйымды сақтап қалып, оның атын Тұтынушылар Ұйымының Халықаралық Конфедерациясы деп өзгертті. Қазіргі кезде бұл тұтынушылардың әр түрлі саладағы құқықтарын белсенді түрде қорғайтын мықты ұйым.

Жалпы алып қарасақ, Кеңес Үкіметі ыдыраған соң, тәуелсіздік алған елдердің бұрынғы саяси және әлеуметтік-экономикалық жағдайы бірдей болса да, олар тұтынушылардың құқықтарын  қорғау мәселесін әр түрлі шешті. Көптеген  республикаларда тұтынушының құқықтарын қорғау жөніндегі мемлекеттік органдар құрылды. Мысалы, Татарстанда Президентке тікелей бағынатын тұтынушының құқықтарын қорғау жөніндегі жеке министрлік құрылған. Орталық Азия республикаларында, Қырғызстанда,  Өзбекстанда жергілікті дәрежеде де қызмет атқаратын тұтынушылар құқықтарын қорғау жөніндегі бөлімдер құрылған.

Ал  Қазақстан тәуелсіздік алғаннан кейінгі тұтынушылар қозғалысының даму тарихын екі тұрғыда қарастыруға болады. Олар: тұтынушылардың құқықтарын мемлекеттік және қоғамдық  қорғау. Тұтынушылардың құқықтарын қоғамдық қорғау мәселесіне осы тараудың екінші параграфы арналғандықтан, тұтынушылардың құқықтарын қорғаудың мемлекеттік даму жолына тоқтала кетейін.

1992 жылдан бастап «Тұтынушылардың құқықтарын қорғау туралы» Заңының талаптарын сауда құрылымдарының сақтауын ұйымдастыруды, әрі қадағалауды Қазақстан  Республикасы Сауда министрлігі атқарады. Жалпы  алғанда, бұл кезде тұтынушылардың құқықтарын қорғау белсенді емес еді.

Министрлер кабинетінің 1994 жылғы 22 сәуірдегі № 424  және Үкіметтің 1996 жылғы 21 ақпандағы №225  қаулылары негізінде, Стандарттау, метрология және  сертификаттау комитетінің негізгі міндеттерінің бірі мемлекеттің және тұтынушылардың мүдделерін қорғау болды. 

Президенттің  1994 жылғы 13 маусымда № 1730 Жарғысына сәйкес, қызметінің бірі «Тұтынушылардың құқықтарын қорғау туралы» Заңның талаптарының сауда құрылымдарында сақталуын қадағалау болып табылатын өнеркәсіп және сауда министрлігі құрылды.  

1994 жылы табиғи монополияларды қорғау, бәсекелестікті дамыту және ішкі бизнесті қолдау агенттігінде тұтынушылардың құқықтарын  қорғау бөлімі қорғау.


1995 жылы тұрғын үй реформасы бойынша мемлекеттік бағдарламаны жүзеге асырумен және соған сәйкес азаматтардың өз пәтерлерін жекешелендіріп, өз пәтерлерінің меншік иесі болуымен байланысты. Осыған байланысты мәселелерді шешу мақсатында тұтынушылардың құқықтарын қорғау комитеті құрылды. Бірақ бұл комитеттің арнайы құзыреті болмаса да, ол тек пәтер иегері кооперативінің мәселелерімен ғана айналысып, тұтынушылардың басқа маңызды құқықтарына назар аудармады. 

Жалпы 1995-1999 жылдары Қазақстанда, мемлекеттің тұтынушылардың құқықтарын қорғау саласындағы қызметі белсенді түрде жүргізіліп, бірнеше маңызды нормативтік актілер қабылданып, заң актілерінің жобалары дайындалды. 

Тұтынушылардың құқықтарын қорғау мәселесі бойынша республиканың министрліктерінің және ведомстволарының қызметтерін үйлестіруді қамтамасыз ету мақсатында,  1995-1997 жылдар аралығында, құрамына республикамыздың 20 министрліктермен ведомстволарының өкілдері кірген тұтынушылардың құқықтарын қорғау жөніндегі ведомствоаралық кеңес қызмет атқарды. 

Бұл кеңестің қызметі министрліктер мен ведомстволарының «Тұтынушылардың құқықтарын қорғау туралы» заңды жүзеге асыру, әрі тұтынушылардың мүддесіне қатысты өзге де нормативтік құқықтық актілердің тәжірибеде қолданылуын талдау бойынша қызметін үйлестіруге, сонымен қатар, тәуелсіз тұтынушылар сараптамасын ұйымдастыруға бағытталған болатын.

Тұтынушылардың құқықтарын қорғаудың мемлекеттік жүйесін қалыптастыру және тұтынушылардың заңды мүдделерін қорғау бойынша жүргізілетін шараларды дамыту және жетілдіру мақсатында 1995 жылғы 22 маусымда министрлер кабинеті № 864 «Тұтынушылардың құқықтарын қорғау бойынша жүргізілетін жұмыстардың белсенділігін арттыру туралы» қаулы қабылдады.  Осы қаулыға сәйкес, тұтынушылардың құқықтарын қорғау мәселелері бойынша заң жобаларының және тұтынушылардың құқықтарын қорғау саласындағы қатынастарды реттейтін нормативтік құжаттардың тізімі бекітілді. Осы қаулы жергілікті әкімшілік басшыларына тұтынушылардың құқықтарын қорғауды күшейту мақсатында бөлшек сауда жұйесіндегі мемлекеттік кәсіпорын үшін алғашқы қажеттіліктегі азық-түлік және азық-түлікке жатпайтын тауарлардың міндетті тізімін бекіту құзыретін жүктеді. Аталған атқару органдары сауданың, қоғамдық тамақтану және халыққа қызмет көрсету саласындағы жекешелендірілген ксіпорындарының «Тұтынушылардың құқықтарын қорғау туралы» заңына сәйкес жұмыс істеуін жүйелі түрде тексеріп отырды.

Ал 1999 жылғы 21 қазанда премьер-министрдің «Қазақстан Республикасындағы тұтынушылардың құқықтарын қорғау бойынша нормативтік-құқықтық базасын жетілдіру мәселесі туралы» үкімі шығып, осы үкімге сәйкес, тұтынушылардың құқықтарын қорғау саласындағы бірнеше нормативтік актілерді жетілдіру жоспарланды. 

Бүгінгі таңда, басты міндеті тұтынушылардың құқықтарын қорғау болып табылатын арнайы уәкілетті мемлекеттік орган жоқ. Бұл міндет әр кезде әр түрлі органдарға жүктеліп отырған.

Ал бүгінгі таңда Қазақстан Республикасының 2010 жылғы 4 мамырдағы № 274-IV Тұтынушылар құқығын қорғау туралы Заңы бола қойғанның өзінде [2], айтарлықтай тұтынушылардың құқықтарын қорғауды түрлі мемлекеттік органдар өз құзыры шегінде ғана жүзеге асырылуда. Мысалы, стандарттау, метрология және сертификаттау жөніндегі нормативтік құжаттардың сақталуын, өнімдердің сапасын қадағалауды индустрия және сауда министрлігінің стандартты, метрология және сертификаттау комитеті, тамақ өнімдерінің және медицина саласында көрсетілетін қызметтің сапасын денсаулық сақтау министрлігі; табиғи монополиялары субъектілерінің қызметін жүзеге асыру саласында тұтынушылардың құқықтарын қорғауды табиғи монополияларды реттеу агенттігі; елге енгізілген тауарларға қатысты тұтынушылардың құқықтарын Қаржы министрлігі Кедендік бақылау комитеті; Көлік және байланыс қызметтеріне қатысты тұтынушылардың құқықтарын көлік және коммуникация министрлігі қамтамасыз етеді. Сонымен бірге прокуратура органдары заңнаманың қолданылуын қадағалау барысында тұтынушылардың құқықтарының қорғалуын қамтамасыз етеді, ал сот органдары – бұл мәселені өз кезегінде сот тәртібінде әділ шешілуін қамтамасыз етеді [3].

	Мемлекеттер тізімі
	Тұтынушылардың құқықтарын қорғау жөніндегі тәжірбиелеріне сипаттама

	Жапония 
	Тұтынушыларды қорғау бойынша заңдардың жеті тобы бар

1. Тұтынушыларға келтірілген физикалық және материалдық зиянды жою мәселелерін реттейді;
2. Өлшемдер мен салмақтар туралы заңдар жатады;

3. Ауылшаруашылық өнімдерді стандарттау мен маркалау туралы заңдар жатады;

4. Бәсекелестікті шектеуге жол бермеу туралы заңдар;

5. Өндірушімен іскерлік қатынастардағы тұтынушының құқығын нығайту бойынша шаралардың кешенін қамтиды;

6. Сауаттандыру саясаты туралы;

7. Сапа мен қауіпсіздік шағымдарды реттеу процедурасы туралы заңдар кіреді;

	Австрия 
	Австрияда тұтынушылар құқықтарын қорғауда мейлінше кең құқықшығармашылық база қолданылады. Онда аталған мәселені реттейтін 200 – ге жуық заңдар бар. Олардың ішінде тамақ өнімдерінің қауіпсіздігі туралы, бағаны шектеу туралы, бәсекелестіктің жол берілмейтін тәсілдері туралы, сатып алынған тауарларды айырбастау мен қайтару туралы, клиентке келтірілген ыңғайсыздықтардың орнын толтыру туралы заңдар бар.

	Америка 
	Америкада тұтынушыларды қорғаумен үкіметтік емес ұйымдар айналысады. Олардың жұмысының негігі қағидасы – тұтынушы үшін барынша көп ақпарат: тауардың жекелеген түрлерінің сапасы туралы басылымдар, заңдарды түсіндіру, теле – радиоканалдар және басқа да БАҚ арқылы ақпараттандыру, туындаған мәселелердің тиімді шешімін іздеу мен анықтау үшін өндірушілердің, тұтынушылардың және мемлекеттік органдар өкілдерінің қатысуымен жария дебаттарды, «дөңгелек үстелдерді» ұйымдастыруболып табылады.

	Германия 
	Экономика, ауыл шаруашылығы және денсаулық сақтау министрліктерінде тұтынушылық мәселелер бойынша аталған саланы реттейтін заңдарды дайындауда көмек көрсететін арнайы бөлімдер қызмет етеді. Экономика министрінің төрағалық етуімен тұтынушылар мәселесі бойынша министраралық комитет бар. Елде тамақ өнімдеріне қатысты заңдарға толықтырулар қабылданды, осының негізінде тамақ өнімдерінің инспекциясы күшейтілді. Экологиялық таза және сапалы өнімдер қоршаған ортаны қорғау министрлігінің жанындағы комиссия тағайындайтын арнайы сыйлықтарымен марапатталады. 

	Швеция 
	Бұл мемлекетте 1971 жылдан бері тұтынушылардың құқықтарын қорғау бойынша омбудсмен лауазымы құрылды. Оны мемлекеттің заңшығарушылық билігі нақты мерзімге тағайындайды. Омбудсмен институты Швецияда алғаш рет 1801 жылы құрылды. Көптеген онжылдықтар бойына бұл әлемдегі жалғыз ғана құбылыс болып келеді.  Тек II Дүниежүзілік соғыстан кейін ғана көптеген мемлекеттерінде омбудсмен институты құқықтық жүйенің ажырамас бөлігіне айналды. Оның көптеген заңнамалық нысандары, соның ішінде тұтынушылар құқықтарын қорғайтын арнайы омбудсмендік қызметтер бар. Омбудсмен институты мемлекет пен жеке тұлға арасындағы қайшылықтарды жеңуге мүмкіндік береді және азаматтық қоғамның құрылуына септігін тигізеді.



Тұтынушы қорғау саласында шетелдік заңнаманы салыстырмалы талдай отырып, олардағы кешіліктер мен артылықшылықтарды анықтауға болады. Осыдан, тек Ресей Федерациясында ғана тұтынушы құқықтарын қорғау мәселелерімен айналысатынминистрліктер мен ведомстволардың өзара әрекеттесуін қамтамассыз ететін, Тұтынушылардың құқықтарын қорғау барысында ведомствоаралық кеңес құрылды. Ал Батыс Еуропа елдері үшін қандай да бір ортақ мәселелер шешу үшін барлық органдарды бірге жинақтау үлкен қиындық туғызады. Сонымен қатар, «Тұтынушылардың құқықтарын қорғау туралы» ресейлік заңның кейбір баптарында ЕО заңнамасына қарағанда, тұтынушылардың құқықтарын қорғау кеңірек қарастырылған [4].

Біздің елімізде тұтынушыларды қорғау бойынша белсенді саясат шетелдерге қарағанда біршама кеш жүргізіле бастады, соның нәтижесінде бұл саладағы тәжірибеміз әлі де жеткіліксіз.


Тұтынушылардың құқықтарын қорғау бойынша туындайтын мәселелерді шешудің мынадай жолдарын ұсынуға болады:

1. Нарыққа түскен қауіпті өнім туралы жедел ақпарат алмасудың ақпараттық жүйесін құру;
2. Заңға кінәлі ұйымның өзі бұзған тұтынушының құқықтары мен талаптары туралы хабарлаудың міндетті тәртібін енгізуге қатысты өзгеріс енгізу;
3. Қоршаған ортаға қауіп төндіретін тауарлауды (жұмысты, қызметті) айналымнан алып тастау қажеттілігі туралы өзгеріс енгізу;

4. Қазақстан Республикасының «Тұтынушылардың құқықтарын қорғау туралы» заңын «Тұтынушылардың құқықтары» деген атауымен өзгеріс енгізу;

5. Құқықтық сауаттылықты дамыту.
Қолданылған әдебиеттер 

